
Ceist i gcomhair freagra ó bhéal  O-000019/2020
ar an gComhairle
Riail 136
Elissavet Vozemberg-Vrionidi, Esteban González Pons, Roberta Metsola
thar ceann Ghrúpa PPE

Ábhar: Ardleibhéal brú imirce ag teoranacha na Gréige agus gníomhaíocht éigeandála is gá faoi 
Airteagal 78(3) CFAE

Ón Aoine 28 Feabhra 2020, tá an Ghréig faoi bhrú suntasach agus comhordaithe ó phobail imirce a 
bhfuil oirthear a críche agus a teorannacha muirí thoir á mbaint amach acu. Rinneadh an 
ghluaiseacht thobann sin a threorú agus a spreagadh tar éis do Recep Tayyip Erdogan, Uachtarán na 
Tuirce, a dhearbhú go hoifigiúil go raibh teorannacha thiar na tíre sin ar oscailt d’imircí a bhí ag súil le 
dul isteach san Aontas Eorpach.

Dá thoradh sin, tá líon suntasach de náisiúnaigh tríú tír tar éis cruinniú ina ngrúpaí móra ag an 
teorainn talún idir an Ghréig agus an Tuirc i limistéar Evros, agus iad ag iarraidh dul isteach go 
neamhdhleathach sa tír. Tá os cionn 13 000 duine ar an teorainn idir an Ghréig agus an Tuirc faoi 
láthair agus, ag an am céanna, tá na sreafaí imirce ó chósta na Tuirce go hoileáin na Gréige ag 
leanúint ar aghaidh gan mhaolú agus ag dul i méid i gcónaí.

Mar thoradh ar a bhfuil tite amach le déanaí, tá an Ghréig tar éis leibhéal ard foláirimh a chur i 
bhfeidhm ar a cuid teorannacha talún agus muirí uile, agus gníomhaíocht éigeandála ón Aontas á 
hiarraidh aice.

Ós rud é gurb ionann na gníomhaíochtaí sin agus sárú tromchúiseach ar na hoibleagáidí a tháinig as 
ráiteas comhpháirteach AE-na Tuirce ó 2016, agus gur teorannacha seachtracha na hEorpa iad 
teorannacha na Gréige:

1. An measann an Chomhairle gur comhpháirtí iontaofa an Tuirc i mbainistiú ghéarchéim na 
ndídeanaithe, agus cén ghníomhaíocht atá beartaithe ag an gComhairle a dhéanamh láithreach 
chun freagairt ar an ngríosú sin ag an Tuirc?

2. An bhfuil an Chomhairle ag breithniú ar an bhféadfaí Airteagal 78(3) den Chonradh ar Fheidhmiú 
an Aontais Eorpaigh a ghníomhachtú in athuair chun tacaíocht iomlán don Ghréig agus 
dlúthpháirtíocht léi a áirithiú?

